
ᓇᐃᓈᖅᓯᒪᔪᑦ ᐅᓂᒃᑳᑦ    

ᐱᒋᐊᕐᓂᓕᒫᖓᓂᑦ  ᐱᓕᕆᓂᕐᒧᑦ  ᐸᕐᓇᖕᓂᕐᓄᑦ,  ᐹᕙᓐᓛᓐᑯᑦ  ᑐᑭᓯᓚᐅᖅᐳᑦ  ᐳᔪᕋᐃᑦ  ᑎᒃᑕᐅᓂᖏᑦ  ᐱᓕᕆᓂᕐᒥᑦ  

ᖃᓄᐃᓕᐅᖅᑐᓂᑦ  ᐱᕐᔪᐊᖑᓚᐅᕐᒪᑕ  ᐊᑲᐅᙱᓕᐅᕈᑎᐅᓪᓗᓂ  ᐊᒃᑐᐃᓗᐊᔾᔭᐃᒃᑯᑎᓂᒃ ᓴᖅᑭᑦᑎᔭᕆᐊᖃᕈᑕᐅᓪᓗᓂ,  ᐱᐅᓛᒃᑯᑦ  

ᐊᐅᓚᑦᑎᔾᔪᓯᖅᑎᒍᑦ  ᐊᐅᓚᓂᓂᓕᒫᖓᓄᓪᓗ  ᐱᓕᕆᓂᕐᒧᑦ  ᖃᐅᔨᓴᖅᐸᓪᓕᐊᖏᓐᓇᕐᓂᕐᓄᑦ.  ᐋᖅᑭᒋᐊᕆᓂᖅ  ᐃᓱᒫᓘᑕᐅᔪᓂᒃ  

ᐊᒃᑐᐃᑐᐃᓐᓇᕆᐊᖃᕐᓂᖏᓐᓄᑦ  ᐳᔪᕋᐃᑦ  ᑎᒃᑕᐅᕋᖅᐸᖕᓂᖏᓐᓄᑦ  ᐃᓄᐃᑦ  ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ  ᐊᕙᑎᐅᓪᓗ,  

ᖃᐅᔨᓴᖅᐸᓪᓕᐊᖏᓐᓇᕐᓃᑦ  ᐊᑐᓕᖅᑎᑕᐅᓯᒪᕗᑦ  ᑐᑭᓯᔭᐅᒃᑲᓐᓂᖁᓪᓗᒋᑦ  ᐳᔪᕋᐃᑦ  ᑲᑕᒃᑐᑦ  ᐊᒃᑐᐃᖕᒪᖔᑕ  ᐃᔾᔪᕐᓂᒃ  

ᐱᕈᖅᑐᓂᒡᓗ,  ᑕᕆᐅᖑᖏᑦᑐᓂ  ᐃᒥᕐᓂᒃ  ᑕᕆᐅᕐᒥᓗ  ᓂᕐᔪᑏᑦ − ᑖᒃᑯᐊ  ᓂᕐᔪᑎᓄᑦ ᐃᓄᖕᓄᓪᓗ ᐊᑐᖅᑕᐅᔭᕆᐊᖃᖃᑦᑕᕐᒪᑕ.  

ᐳᔪᕋᖃᓗᐊᕐᓂᖅᓴᐅᒐᓗᐊᕐᖢᓂ  ᒥᒃᓴᐅᓴᒃᑕᐅᓯᒪᓚᐅᖅᑐᒥᑦ ᐱᓕᕆᓂᐅᑉ ᓇᓚᐅᑦᑖᖅᑕᐅᓯᒪᓚᐅᕐᓂᖓᓂᑦ ᑭᓯᐊᓂ 

ᐊᒃᑐᐃᓂᕐᓗᓯᒪᖏᑦᑐᖅ ᐊᓂᖅᓵᖅᑐᖅᑕᑦᑎᓐᓂᒃ, ᐃᔾᔪᓂᒃ, ᑕᕆᐅᖑᖏᑦᑐᒥᒃ ᐃᒪᕐᒥᒃ, ᑕᕆᐅᒥᒃ ᐅᒡᕙᓘᓐᓃᑦ ᐃᒪᐅᑉ ᐃᖅᑲᖓᓄᑦ 

ᑭᕕᐅᖅᑲᖅᐸᓪᓕᐊᔪᓂᒃ ᐅᒡᕙᓘᓐᓃᑦ ᐃᖃᓗᐃᑦ ᖃᓄᐃᖏᑦᑎᐊᕐᓂᖏᓐᓂᒃ, ᐊᒻᒪᓗ ᐱᕈᖅᑐᓂᒃ.  ᑕᐃᒪᓐᓇ  

ᓇᓗᓇᐃᖅᑕᐅᖃᑦᑕᖅᓯᒪᔪᖅ  ᐹᕙᓐᓛᓐᑯᑦ  ᖃᐅᔨᓴᓪᓚᖕᓂᖏᑎᒍᑦ  ᐃᓗᐃᑦᑐᒃᑯᓪᓗ  ᖃᐅᔨᓴᕐᓂᖏᑎᒍᑦ   ᐳᔪᕋᕐᓂᒃ  

ᐊᔾᔨᒌᖏᑦᑐᑎᒍᑦ  ᖃᐅᔨᓴᕈᑎᑎᒍᑦ.  ᖃᐅᔨᔭᐅᓪᓗᐊᑕᖅᑐᑦ  ᐹᕙᓐᓛᓐᑯᑦ  ᖃᐅᔨᓴᖅᐸᓪᓕᐊᖏᓐᓇᕐᓂᖏᑎᒍᑦ  

ᕿᒥᕐᕈᖃᑦᑕᕐᓂᖏᑎᒍᓪᓗ  ᐱᖃᓯᐅᕐᖢᒋᑦ  ᐅᑯᐊ:     

 ᐃᔾᔪᕐᓂᒃ  ᐱᕈᖅᑐᓂᒡᓗ  ᖃᐅᔨᓴᖅᐸᓪᓕᐊᖏᓐᓇᕐᓃᑦ – “ᐊᒃᑐᐊᓂᖃᒪᖔᑕ ᓇᓗᓇᐃᖅᑕᐅᓯᒪᖏᑦᑐ  ᐳᔪᕋᐃᑦ  

ᑲᑕᒐᖅᐸᒃᑐᑦ ᓴᕕᕋᔭᒃᓴᕈᔪᐃᓪᓗ ᐃᔾᔪᓄᑦ ᐱᕈᖅᑐᓪᓗ” (ᐊᕕᒃᓯᒪᔪᖅ 3.3.2)  

 ᑕᕆᐅᕐᖑᖏᑦᑐᓂᒃ  ᐃᒪᕐᓂ  ᖃᐅᔨᓴᖅᐸᓪᓕᐊᖏᓐᓇᕐᓃᑦ – “ᐱᓕᕆᓂᖅ  ᐊᒃᑐᐃᓂᖃᓗᐊᖏᑦᑐᖅ  ᑕᕆᐅᖑᖏᑦᑐᓄᑦ  

ᐃᒪᕐᒧᑦ  ᐆᒪᔪᓄᓪᓘᓐᓃᑦ  ᐃᒪᕐᒥᐅᑕᓄᑦ  ᐱᓕᕆᓂᐅᑉ ᖃᓂᒋᔮᓂ    ᐅᔭᕋᖕᓂᐊᕐᕕᖏᔭᖓᓂ. “  (ᐊᕕᒃᓯᒪᔪᖅ  3.4.2)   

 ᑕᕆᐅᕐᒥ  ᐊᕙᑎᒥ  ᐊᒃᑐᐃᓂᕐᓂᒃ  ᖃᐅᔨᓴᖅᐸᓪᓕᐊᖏᓐᓇᕐᓃᑦ – “ᓴᕕᕋᔭᒃᓴᖅ  ᓇᓃᕈᓘᔭᕐᒪᑦ, ᓯᓚᐅᑉ ᑕᐃᒪᐃᑎᖦᖢᓂᐅᒃ,  

ᑕᕆᐅᑉ  ᐊᕙᑎᖓᓂ (ᓲᕐᓗ  ᐱᓕᕆᓚᐅᙱᑎᓪᓗᒋᑦ ᑕᐃᒪᐃᖏᓐᓇᖅᑐᖅ)  ᓇᓗᓇᐃᖅᓯᓪᓗᑎᒡᓗ  ᐊᔾᔨᒌᖏᓐᓂᕐᓂᒃ  

ᓴᕕᕋᔭᒃᓴᖃᕐᓂᕐᓂ  ᖃᖓᒥᑦ  ᖃᖓᒧᑦ;  ᑭᓯᐊᓂ,  ᓇᓗᓇᖏᔾᔪᑎᔪᒥᒃ ᐅᔾᔨᕐᓇᖅᓯᒪᔪᖃᙱᓚᖅ  ᓴᕕᕋᔭᒃᓴᖃᕐᓂᖅᓴᐅᓕᕐᒪᖔᑕ  

ᑕᐃᒪᙵᓂᑦ  ᐅᔭᕋᖕᓂᐊᖅᑐᖃᓚᐅᖅᓯᒪᑎᓐᓇᒍ. ᐱᖅᑯᓯᕆᓚᐅᖅᑕᖏᓐᓂᑦ”  (ᐊᕕᒃᓯᒪᔪᖅ 3.5.2)   

 ᐃᓄᐃᑦ  ᖃᓄᐃᖏᓐᓂᖏᑦ – “ᐃᓱᒪᒋᔭᐅᔪᖅ  ᓴᕕᕋᔭᒃᓴᑦ  ᑎᒃᑕᐅᕋᖅᐸᖕᓂᖏᑦ  ᐱᓕᕆᓂᕐᒧᑦ  ᓴᕕᕋᔭᒃᓴᖃᓕᕋᓱᒋᔭᐅᖏᑦᑐᑦ  

ᑭᒍᑕᖏᕐᓇᐃᑦ  ᑐᒃᑐᐃᓪᓘᓐᓃᑦ  ᓂᕿᖏᑦ  ᐅᓗᕆᐊᓇᖅᓯᓗᑎᒃ  ᐃᓄᐃᑦ  ᖃᓄᐃᖏᓐᓂᖏᓐᓄᑦ,  ᓂᕆᔭᐅᒐᓗᐊᖅᐸᑕ”  

(ᐊᕕᒃᓯᒪᔪᖅ 4)   

ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ  ᖃᐅᔨᔭᐅᔪᑦ ᐅᓪᓗᒥᒧᑦ  ᓇᓗᓇᐃᖅᓯᖏᒃᑲᓗᐊᖅᖢᑎᒃ  ᑕᐅᕗᖓᑐᖃᖅ  ᐊᒃᑐᐃᓂᕐᓗᖕᓂᕐᓂᒃ  

ᐳᔪᕋᕐᓂᑦ  ᑲᑕᒐᒐᖅᑐᓂᒃ  ᐱᕈᖅᑐᓄᑦ,  ᐃᒫᓂ  ᐊᕙᑎᒧᑦ,  ᑕᕆᐅᕐᒥ  ᐊᕙᑎᓄᑦ,  ᓂᕐᔪᑎᓄᑦ  ᐃᓄᐃᓪᓗ  

ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ,  ᐃᓄᐃᑦ  ᓇᓗᓇᐃᖅᓯᓯᒪᕗᑦ  ᐳᔪᕋᐃᑦ  ᑲᑕᒐᖅᐸᖕᓂᖏᑦ  ᐃᒻᒥᖕᓄᑦ  ᐊᒃᑐᐃᓂᕋᕐᖢᒋᑦ.  

ᑕᑯᒃᓴᐅᓂᖓ  ᐳᔪᕋᐅᑉ  ᐊᐳᒻᒥ  ᐃᒪᖃᕐᕕᐅᖃᑦᑕᖅᑐᓂᓘᓐᓃᑦ ᐊᒃᑐᐃᓂᕐᓗᖕᓂᕋᖅᑕᐅᖕᒪᑦ  ᐃᓄᐃᑦ ᐃᓱᒪᒋᔭᖏᑎᒍᑦ  

ᐃᒪᖃᕐᕕᐅᖃᖅᑕᖅᑐᓂᒃ  ᐊᕙᑎᒥᒡᓗ.  ᑕᒪᒃᑯᐊ  ᐃᓱᒫᓘᑕᐅᔪᑦ  ᐋᖅᑭᒋᐊᒃᑲᓐᓂᑕᐅᓇᓱᐊᖅᐳᑦ 

ᐋᖅᑭᒋᐊᒃᑲᓐᓂᖅᑕᐅᓇᓱᐃᓐᓇᕐᓂᐊᕐᖢᑎᒡᓗ  ᐹᕙᓐᓛᓐᑯᓐᓂᑦ  ᐊᐅᓚᑦᑎᔾᔪᓯᖏᑎᒍᑦ  ᐳᔪᕋᕐᓂᒃ.    

ᐱᓕᕆᓂᕐᒥ  ᐊᓯᔾᔨᖅᑐᑦ  ᐊᒃᑐᐊᔪᑦ  ᐱᓕᕆᓂᐅᑉ  ᒪᕐᕈᐊᓄᑦ  ᐱᔪᒪᓇᓲᑎᒧᑦ, ᐱᖃᓯᐅᓪᓗᒍ  ᓴᕕᕋᔭᒃᓴᓂᒃ  ᐅᓯᑲᖅᑕᕐᓂᖅ,  ᐊᑐᕐᓗᑎᒃ  

ᐃᒡᓗᒥ  ᓯᖃᓪᓕᓯᖃᑦᑕᕐᓂᕐᓄᑦ ᓱᓕᒃᑲᓐᓂᕐᓗ  ᐊᒃᑐᐃᓗᐊᔾᔭᐃᒃᑯᑎᓂᒃ  ᐊᑐᕐᓗᑎᒃ  ᐱᖁᑎᓂᒃ ᐊᐅᓚᑦᑎᓂᕐᓂᒃ,  

ᐳᔫᖏᓐᓂᖅᓴᐅᔾᔪᑕᐅᓂᐊᖅᐳᑦ ᐃᓚᖏᓐᓄᑦ  ᐱᓕᕆᓂᕐᒥ  ᐱᓕᕆᐊᕆᔭᐅᔪᓂᑦ.  ᐋᖅᑭᒋᐊᕆᓯᒪᓃᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᐅᕙᒃᑐᓂᒃ  ᐃᑲᔫᑕᐅᖏᓐᓇᕐᓂᐊᕆᕗᑦ  ᑐᑭᓯᓂᑦᑎᓐᓄᑦ  ᐳᔪᕋᐃᑦ  ᐃᖏᕐᕋᓂᖏᓐᓄᑦ ᖃᓄᕐᓗ  ᑖᓐᓇ  

ᐊᒃᑐᐃᑐᐃᓐᓇᕆᐊᖃᕐᒪᖔᑦ  ᓄᓇᓕᖕᒥᐅᓂᑦ  ᐊᑐᖅᑕᐅᓂᖏᓐᓄᑦ  ᑕᒪᑐᒥᖓ  ᓄᓇᒥᒃ. ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ  

ᖃᐅᔨᔭᐅᔪᑦ  ᐃᓄᖕᓂᓪᓗ  ᑐᓴᖅᑕᐅᔪᑦ ᐊᑐᖅᑕᐅᖏᓐᓇᕐᓂᐊᖅᐳᑦ  ᑐᓴᐅᒪᔾᔪᑕᐅᓗᑎᒃ  ᓯᕗᓂᕐᒥ  ᐊᓯᔾᔨᑐᐃᓐᓇᕆᐊᓕᖕᓄᑦ  

ᐱᐅᓯᒋᐊᕈᑕᐅᔭᕆᐊᖃᕐᓂᐊᖅᑐᓄᑦ  ᐳᔪᕋᐃᑦ  ᐊᐅᓚᑕᐅᓂᖏᓐᓄᑦ  ᐱᓕᕆᓂᕐᒥ.     

ᑭᖑᓕᕇᒃᓵᖅᓯᒪᔪᑎᒍᑦ  ᐱᓕᕆᔾᔪᓯᖃᖅᑎᓪᓗᒋᑦ  ᐋᖅᑭᒋᐊᕐᕕᖃᐃᓐᓇᖅᑐᒥᒃ  ᐊᐅᓚᑦᑎᓃᑦ  ᐅᖃᐅᓯᕆᔭᐅᔪᑦ  ᐋᖅᑭᒋᐊᖅᓯᒪᔪᒥᒃ  

ᐋᖅᑭᒋᐊᕐᕕᖃᐃᓐᓇᖅᑐᒥᒃ  ᐊᐅᓚᑦᑎᓂᕐᓄᑦ ᐸᕐᓇᐅᑎᒥ (ᔫᓂ 2020),  ᐹᕙᓐᓛᓐᑯᑦ  ᐋᖅᑭᒃᓯᓂᐊᖅᐳᑦ  ᐳᒃᑭᑦᑐᓄᑦ,  

ᐊᑯᓐᓂᖅᓱᖅᑐᓄᑦ  ᖁᑦᑎᒃᑐᓄᓪᓗ  ᐅᓗᕆᐊᓇᕐᓂᕐᓄᑦ  ᑭᒡᓕᓂᒃ  ᖃᐅᔨᓂᐊᕋᒥᒃ  ᖃᖓ, ᖃᓄᑎᒋᓗ  ᐹᕙᓐᓛᓐᑯᑦ  

ᖃᓄᐃᒋᐊᖃᕐᒪᖔᕐᒥᒃ  ᑕᑯᔭᐅᔪᓄᑦ  ᐳᔪᕋᖃᓗᐊᕆᔭᐅᔪᓄᑦ.  ᐱᒋᐊᕈᑎᒥᒃ  ᐋᖅᑭᒋᐊᕈᓐᓇᖅᑐᓄᑦ  ᐊᐅᓚᑦᑎᓂᕐᓄᑦ  ᑭᒡᓕᓂᒃ  



ᐊᒃᑐᐊᔪᓂᒡᓗ  ᖃᓄᐃᒋᐊᕐᓂᕐᓂᒃ  ᓴᖅᑭᑕᐅᓯᒪᕗᑦ  ᐃᓄᓕᒫᓂᑦ  ᑕᑯᔭᐅᔪᓐᓇᖁᓪᓗᒍ  ᐃᓚᒋᓪᓗᒍ  ᐱᓕᕆᓂᐅᑉ ᒪᕐᕈᐊᓄᑦ  

ᕿᒥᕐᕈᔭᐅᓂᕐᓄᑦ,  ᐹᕙᓐᓛᓐᑯᓪᓗ  ᐱᓕᕆᓪᓚᕈᓘᔭᖅᓯᒪᕗᑦ  ᑖᒃᑯᐊ  ᐱᔭᕇᖅᓯᒪᖁᓪᓗᒋᑦ  ᐋᒡᒌᓯ 2021ᒥ. ᑖᒃᑯᖓᑦᑕᐅᖅ  ᑖᔅᓱᒧᖓ  

ᐱᕐᔪᐊᒧᑦ  ᐊᖏᖅᓯᒪᓂᕐᒧᑦ  ᐳᔪᕋᐃᑦ  ᐊᐅᓚᑕᐅᓂᖏᓐᓄᑦ  ᓄᓘᔮᖕᓂ,  ᐹᕙᓐᓛᓐᑯᑦᑕᐅᖅ  ᑲᒃᑯᓂᖓ  ᐊᖏᖅᓯᒪᒋᕗᑦ  

ᐊᑐᓕᖅᑎᓚᐅᑲᒍᒪᓪᓗᑎᒃ:    

 ᐹᕙᓐᓛᓐᑯᑦ  ᑮᓇᐅᔭᖃᖅᑎᑦᑎᓂᐊᖅᐳᑦ  ᓯᓚᑎᒥᓂᑦ  ᕿᒥᕐᕈᔭᐅᖁᓪᓗᒋᑦ  ᒫᓐᓇᐅᔪᖅ  ᓯᕗᓂᕐᒥᓗ (ᐱᓕᕆᓂᐅᑉ ᒪᕐᕈᐊ)  

ᑭᓱᑦ  ᐳᔪᕋᖃᕈᑕᐅᖕᒪᖔᑕ  ᐱᓕᕆᓂᐅᑉ  ᐃᓗᐊᓂ  ᓈᒻᒪᒃᑐᓂᒃ  ᐳᔪᕋᖃᔾᔭᐃᒃᑯᑎᑕᖃᖁᓪᓗᒍ.   

 ᐹᕙᓐᓛᓐᑯᑦ  ᐊᑐᓕᖅᑎᑦᑎᓂᐊᖅᑐᑦ  ᐊᒃᑐᐃᓗᐊᔾᔭᐃᑯᑕᐅᒃᑲᓐᓂᕐᓂᐊᖅᑐᓂᒃ  ᕿᙳᐊᓂ  ᑕᔅᑐᕇᑦ® (ᑐᖅᑯᓯᒪᔪᓄᑦ  

ᑎᖕᒥᑳᖅᑎᑕᒐᖅ) ᐳᔪᕋᕐᓂᒃ  ᐳᔫᕈᓐᓃᖅᑎᑦᑎᕚᓪᓕᖏᑉᐸᑦ  2021ᒥ,  ᐆᒃᑐᕋᐅᑎᖃᒃᑲᓐᓂᕐᓂᐊᕐᒥᔪᑦ ᐅᓂᖓ  

ᐊᓯᖏᓐᓂᒡᓘᓐᓃᑦ:   

o ᐋᖅᑭᒋᐊᕐᓗᒍ  ᑎᖕᒥᑳᖅᑎᑦᑎᔾᔪᑦ ᐳᔫᔾᔭᐃᒃᑯᒻᒥᒃ  ᑕᔅᑐᕇᑦ® ᒥᒃ;   

o ᕿᒥᕐᕈᓃᑦ  ᐊᑐᓕᖅᑎᑕᐅᓃᓪᓗ  ᐊᓯᖏᓐᓂᒃ  ᑎᖕᒥᑳᓲᓂᒃ ᓴᓇᓯᒪᔪᓂᒃ/ᐱᖁᑎᓂᒃ;   

o ᐃᓕᓯᓗᑎᒃ  ᐊᓄᕆᓄᑦ  ᐅᖅᑯᐊᓂᒃ  ᕿᙳᐊᓂ  ᑐᖅᑯᖅᓯᒪᔪᓄᑦ; ᐊᒻᒪᓗ   

o ᑐᖅᑯᖅᓯᒪᔪᑦ  ᐅᓕᒃᓗᒋᑦ (ᐃᖑᕆᐅᖅᑰᔨᔪᑦ)   

 ᐹᕙᓐᓛᓐᑯᑦ  ᐅᓄᖅᓯᒋᐊᕐᓂᐊᖅᐸᐃᑦ  ᐳᔪᕋᖅᑕᐅᑏᑦ  ᐱᖓᓱᐃᖅᓲᑎᓪᓗᐊᖏᓐᓂᒃ  ᒫᓐᓇ  ᐅᓄᕐᓂᕆᔭᖏᓐᓂᑦ.   

 ᐹᕙᓐᓛᓐᑯᑦ  ᓴᓇᓂᐊᖅᐳᑦ  ᑮᓇᐅᔭᖃᖅᑎᑦᑎᓗᑎᒡᓗ  ᓄᓇᓕᖕᓂ  ᑐᙵᔪᒥᒃ  ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ  ᑐᙵᓗᓂ  

ᒥᑦᑎᒪᑕᓕᖕᒥ  ᐃᓄᖕᓂᑦ  ᐊᐅᓚᑕᐅᓗᓂ  ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ  ᓇᒧᑎᒋ  ᐳᔪᖃᕐᒪᖔᑦ  ᑕᑯᒃᓴᐅᔪᒥᒃ  

ᐱᓕᕆᓂᐅᑉ  ᐃᓗᐊᓂ  ᐊᐳᑎᓂᒡᓗ  ᖃᐅᔨᓴᖅᐸᒡᓗᑎᒃ.   

ᓱᓕᒃᑲᓐᓃᑦ  ᐳᔫᔾᔭᐃᒃᑯᑏᑦ  ᐱᐅᓯᒋᐊᕐᓃᓪᓗ  ᖃᐅᔨᓴᕐᓂᕐᓄᑦ  ᑐᑭᓯᔾᔪᑕᐅᕙᓪᓕᐊᖏᓐᓇᕐᓂᐊᖅᐳᑦ ᐳᔪᕋᐃᑦ  ᓇᒧᙵᐅᓂᖏᓐᓄᑦ  

ᓄᓇᑎᒍᑦ  ᑐᑭᓯᐅᒪᔾᔪᑕᐅᒃᑲᓐᓂᕐᓗᓂ  ᐋᖅᑭᒋᐊᕈᓐᓇᖅᑐᓄᑦ  ᐊᐅᓚᑦᑎᔾᔪᓯᕐᓄᑦ.  ᐹᕙᓐᓛᓐᑯᑦ  ᑲᑎᖃᑎᖃᐃᓐᓇᕐᓂᐊᖅᐳᑦ  

ᓄᓇᓕᖕᒥᐅᓂᒃ  ᑐᑭᓯᓂᐊᕋᒥᒃ ᐃᓱᒫᓘᑎᒋᔭᐅᔪᓂᒃ  ᑐᓴᒃᑲᓐᓂᕐᓗᑎᒡᓗ  ᓴᐳᒻᒥᔭᐃᔾᔪᓯᕐᓂᒃ  ᐊᕙᑎᒥᒃ.     

 


